
М а к с и м и а н 
Кая ти есть неволя, се ти власть вручаю, ■»• 25 ' 
Се и достохвалною честию украшаю. 
Сяди на воеводском месте дерзновенно, 
Еже и моей власти честно есть врученно. 

В о е в о д а 
Яко призрел мя еси благодарю зело, 
В послушании к тебе готов творить дело. 

М а к с и м и а н 
Днесь ми сердце весело, душа веселива, 
Яко Януса себе имам послушлива. 
Приведите борца Лиа, да мя утешает, 
Его же си изберет, того да збивает. 

В е л м о ж а 2 - й 
Вели привесть христиан, да тех бьет ногами, 
Который мерзенятся (мерзятся?) нашими богами. 
Уже бо Димитрием зело умноженный, 
Ими же наши боги суть уничиженный. 

М а к с и м и а н 
Добре, дайте христиан, дайте семо Лия. 
Лие, потешниче мой, прекрепко возми я. 

Лий 
Иди семо снимайся, кто будет силнейши, 
Кто кого предаст смерти, тот будет честнейши. 

Х р и с т и а н и н 
Аз не смею, не могу, прости мя, молю тя, 
Вем яко мя убиеш, аз не поборю тя. 

Л и й ■*• 26 
Престань, но соплетайся со мною немедленно. 
Аз моего господина творю повеленно. 

[Ко второму христианину] 
А ты чесо стоиши, иди приимайся. 
Ты же, мой господине, смотря увеселяйся. 

В т о р ы й х р и с т и а н и н 
Видя смерть христианску от твоея силы, 
Сам трепещу от смерти и тя есть несмелы. 

Лий 
Обаче сплетемося, каково удастся, 
Кому живот, кому смерть и похвала дастся. 

М а к с и м и а н 

Полно, увеселихся, пора уже почити 
Иди на ино место христиан ловити. 


